
lll. OUTRAS DISPOSICIONS
CONSELLERIA DE SANIDADE

RESOLUCION do 9 de decembro de 2020, da Direccién Xeral de Satide Publica,
pola que se determinan os territorios para os efectos da aplicacion da obriga de
comunicacion prevista na Orde do 27 de xullo de 2020 pola que se establecen
medidas de prevencion para facer fronte a crise sanitaria ocasionada polo
COVID-19, en relaciéon coa chegada a Comunidade Autébnoma de Galicia de
persoal procedente doutros territorios.

Mediante a Orde da Conselleria de Sanidade do 27 de xullo de 2020 establécense
medidas de prevencion para facer fronte a crise sanitaria ocasionada polo COVID-19 en
relacion coa chegada a8 Comunidade Autonoma de Galicia de persoas procedentes doutros
territorios. Estas medidas son de aplicacion en todo o territorio da Comunidade Auténoma
de Galicia e enténdense dentro do necesario respecto as competencias doutras adminis-
tracions publicas e as medidas que, no exercicio de tales competencias, estas adopten.

De conformidade co disposto no punto cuarto da devandita orde, as persoas que cheguen
a Comunidade Autonoma de Galicia despois de ter estado, dentro do periodo dos catorce
dias naturais anteriores a esa chegada, en territorios cunha alta incidencia do COVID-19 en
comparacion coa existente na Comunidade Autdbnoma galega ou respecto dos cales non
se dispoia de informacién ou de datos fiables sobre a situacion epidemioloxica existente
neles deberan comunicar, nun prazo maximo de 24 horas desde a sua chegada, os datos
de contacto e da sua estadia na Comunidade Auténoma de Galicia a través do formulario
disponfible no enderezo https://coronavirus.sergas.gal/viaxeiros ou ben chamando ao telé-
fono 881 00 20 21. Asi mesmo, tamén sera posible a comunicacion dos datos de contacto
a través da aplicacidon que para estes efectos poida habilitar a Conselleria de Sanidade.

Os citados datos seran empregados polas autoridades sanitarias autondmicas exclu-
sivamente para contactar con esas persoas para o cumprimento de finalidades de saude
publica cos efectos de facilitarlles a informacion e as recomendaciéns sanitarias que proce-
dan, asi como, de ser 0 caso, en atencidon as concretas circunstancias concorrentes, para
a adopcion das medidas sanitarias que resulten necesarias, sempre de acordo coa lexis-
lacion aplicable e buscando, de maneira preferente, a colaboracién voluntaria da persoa
afectada coas autoridades sanitarias.

A determinacién dos territorios debe efectuarse mediante resolucién da persoa titular da
direccién xeral competente en materia de saude publica, os cales poderan ser territorios per-

tencentes a outras comunidades auténomas, paises estranxeiros ou territorios dentro deles.
Esta resolucién sera publicada no Diario Oficial de Galicia e na paxina web do Servizo Galego
de Saude e debera ser obxecto de actualizacion, como minimo, cada 15 dias naturais.

Con data do 27 de xullo de 2020 a Direccion Xeral de Saude Publica ditou a resolu-
cion en que se determinaron os territorios para os efectos da aplicacion desta obriga de
comunicacion prevista na Orde do 27 de xullo de 2020. Nesa resolucion prevese a sua
actualizacién nun prazo maximo de quince dias naturais; prazo que, tendo en conta o seu
caracter de maximo, non impide que a actualizacion se poida efectuar con anterioridade,
de considerarse necesario. Neste sentido, mediante a Resolucién do 5 de agosto de 2020
procedeuse a actualizacion dos paises incluidos na Resolucion do 27 de xullo de 2020.

Tendo en conta a evolucién dos datos epidemioldxicos dalguns territorios, asi como a
experiencia na aplicacion da Orde do 27 de xullo de 2020, procede ditar unha nova resolu-
cion e actualizar as ditadas os dias 27 de xullo, 5 de agosto, 19 de agosto, 2 de setembro,
16 de setembro, 1 de outubro, 15 de outubro, 11 de novembro e 24 de novembro de 2020.

Na determinacion dos territorios que se realiza na presente resolucion, mantense o
criterio de incluir aqueles paises e territorios cunha incidencia acumulada (IA) de casos de
COVID-19 por 100.000 habitantes nos ultimos 14 dias superior a 250, de acordo cos datos
do informe do 7 de decembro de 2020, do Centro de Coordinacién de Alertas e Emerxen-
cias Sanitarias do Ministerio de Sanidade, e coa informacion sobre paises do mundo da
mesma data do Centro Europeo para a Prevencion e o Control das Enfermidades (ECDC).
Asi mesmo, tal e como se indica na Orde do 27 de xullo de 2020, en aplicacién do principio
de precaucion, incliense tamén aqueles paises respecto dos cales se carece de informa-
cioén ou de datos fiables sobre a situacion epidemioldxica existente neles.

En atencién ao exposto,
RESOLVO:
Primeiro. Determinacion dos territorios para os efectos da aplicacion da obriga de co-

municacién prevista na Orde do 27 de xullo de 2020 pola que se establecen medidas de
prevencion para facer fronte & crise sanitaria ocasionada polo COVID-19 en relacién coa

chegada & Comunidade Auténoma de Galicia de persoas procedentes doutros territorios

De acordo co punto cuarto da Orde do 27 de xullo de 2020 pola que se establecen
medidas de prevencion para facer fronte a crise sanitaria ocasionada polo COVID-19 en

relacion coa chegada a Comunidade Autonoma de Galicia de persoas procedentes doutros
territorios, deberan comunicar os datos de contacto e da sua estadia na Comunidade Au-
tébnoma de Galicia previstos no anexo da devandita orde, nun prazo maximo de 24 horas
desde a sua chegada, as persoas que cheguen a Comunidade Auténoma de Galicia des-
pois de ter estado, dentro do periodo dos catorce dias naturais anteriores a dita chegada,
nos seguintes territorios:

a) En calquera dos paises do continente africano.

b) Nos seguintes territorios do continente americano: Belice, Brasil, Costa Rica, Cu-
racao, Ecuador, Estados Unidos, O Salvador, Guatemala, Honduras, Panama, Paraguai,
Porto Rico, Venezuela, Haiti, Xamaica, Nicaragua, Republica Dominicana e San Martifo.

¢) Nos seguintes territorios de Asia: Bangladesh, India, Iran, Iraq, Kazakstan, Kyrguis-
tan, Libano, Oman, Palestina, Filipinas, Afganistan, Butan, Brunei, Camboxa, Indonesia,
Laos, Mongolia, Myanmar, Nepal, Paquistan, Siria, Tailandia, lemen, Vietnam e Xordania.

d) Nos seguintes territorios de Europa: Acerbaixan, Albania, Alemana, Andorra, Arme-
nia, Austria, Acerbaixan, Bélxica, Bosnia, Bulgaria, Chipre, Croacia, Dinamarca, Eslova-
quia, Eslovenia, Estonia, Holanda, Hungria, Italia, Xersei, Kosovo, Latvia, Liechtenstein,
Lituania, Luxemburgo, Macedonia do Norte, Malta, Moldavia, Montenegro, Polonia, Portu-
gal, Republica Checa, Reino Unido, Romania, Rusia, San Marifio, Serbia, Suiza, Suecia,
Ucraina, Xeorxia e Xibraltar.

e) Nos seguintes territorios de Oceania: Guam e a Polinesia Francesa.

f) Nas comunidades auténomas e cidades autonomas de Espafia: Aragén, Asturias,
Cantabria, Castela e Ledn, Melilla, Pais Vasco e La Rioja.

Segundo. Actualizacion

A presente resolucion sera obxecto de actualizacién nun prazo maximo de 15 dias na-
turais.

Terceiro. Eficacia

A presente resolucién producira efectos desde o dia seguinte ao da sua publicacion no
Diario Oficial de Galicia.

Cuarto. Recursos

Contra a presente resolucion, que non pon fin a via administrativa, poderase recorrer
en alzada ante a persoa titular da conselleria competente en materia de sanidade no prazo
dun mes, contado a partir do dia seguinte ao da sua publicacion no Diario Oficial de Gali-
cia, de conformidade co disposto nos artigos 121 e 122 da Lei 39/2015, do 1 de outubro,
do procedemento administrativo comun das administracidéns publicas.

Santiago de Compostela, 9 de decembro de 2020

Carmen Duran Parrondo
Directora xeral de Saude Publica

